
Воведни согледби
Националниот совет за родова рамноправност во својство на национална мрежа на 116
женски организациии е посветен на промоција, имплементација, актуелизација и
реализација на родовата рамноправност во Република Северна Македонија.

Следејќи ги глобалните актуелни трендови и статистики, во тој контекст глобални родови
политики и супполитики, Советот ја спроведува својата мисија на локално рамниште во
дослух со постојните закони, паралелно работејќи на речиси сите аспекти коишто
овозможуваат реализација на родовата правда и подобрување на егзистенцијата на сите
маргинализирани групи. Во оваа смисла жените и мажите на коишто им е потребна
правна, егзистенцијална, психолошка, материјална и едукативна помош.

Во стратешките и годишните програмски цели на Националниот совет за родова
рамноправност се имплементирани и Глобалните цели за одржлив развој (2020-2030,
година) на Обединетите нации коишто произлегуваат од Милениумската декларација на
ОН и се надоврзуваат на милениумските цели со цел промоција на правото на
достоинство, слобода, еднаквост, основни стандарди на живеење што исклучуваат глад и
насилство, а поттикнуваат толеранција и солидарност. Со своите активности НСРР
промовира култура на мир и ненасилсто, учествува во политичкото и економското
јакнење на жените, се залага за социјално вклучување на жените од руралните средини и
маргинилизираните групи, учествува во унапредувањето и подобрувањето на политиките
за родово базирано насилство и се залага за сѐ она што се подразбира под зборот
рамноправност.

Родовото базирано насилство за жал, сѐ уште е присутно на овие простори, но стигмата за
отворено произнесување за тој проблем е поголема. Се чини дека стравот на поголемиот
број жртви е голем. Треба да се поттикнат, и да се освести идејата дека не се сами. Со
своите програмски активности какви што се бесплатната мобилна СОС линија достапна
24/7 од сите фиксни и мобилни оператори НСРР ги поттикнува неопходните чекори за
намалување, елиминирање и справување со траумата на жртвите на семејно насилство.
Јавната дебата за насилството е клучна за справување со стигмата и траумата.

Посебен акцент НСРР става на подобрување на економските, социјалните и политичките
услови за живеење и за промоција и давање важност на човечкиот капитал. Човечкиот
капитал во однос на подобрување на исхраната, здравството, репродуктивното здравје и
образованието на сите луѓе. Исто така НСРР ја поттикнува т.н. „невидлива“ работа,
„невидливи таленти“ и можности на жените кои придонесуваат за функционирање на
животот на повеќе рамништа. Можеби во сегашниот контекст се сѐ уште потценети и се
сметаат како вродени должности, но од една друга перспектива нужно е да бидат
наградени и валоризирани. Секоја промена, иако звучи како клише, започнува од
најмалите чекори имајќи го предвид дисбалансот што постои на релација глобално-
локално рамниште и обратно.

 НСРР континуирано е во координација со Глобалните цели и ја промовира родовата
еднаквост од најмала возраст со цел имплементирање на одредени норми на однесување
од претшколското образование. На тој начин се потенцира стремежот за обезбедување на
современо, квалитетно и родово сензитивно образование. 

Во своите заложби за родова еднаквост НСРР става исклучителен акцент на образованието
како клучен сегмент за родова еднаквост и ги следи развојните процеси во образованието
во Република Северна Македонија. Се разбира, следењетоподразбира и анализа на
актуелниот историски миг. Анализа на условите во кои се одвива воспитно-образовниот
процес, и контекстот во кој се спроведуваат одредени родови политики на национално и
локално рамниште.

Информации за проектот
Целта на иницирањето на проектот под наслов: „Училиште за сите-образовни политика од
родова перспектива во општина Шуто Оризари“ има тенденција да ја продлабочи сликата
и да ја зајакне дискусијата за менструалната хигиена и здравјето воопшто како иманентно
човеково право и да се вклучи во јавниот дискурс за менструална правда на сите
маргинализирани и не-маргинализирани субјекти во државава. Во овој случај станува
конкретна анализа насочена кон ученичките во основните училишта во општина Шуто
Оризари. За таа цел НСРР поднесе апликација за истражување и поддшка до Центарот за
истражување и креирање политики и е дел од проектот: „Низ женски леќи:покревање на
политики и буџетски иницијативи, следење на спроведувањето на локалните акциски
планови за родова еднаквост“.

Генералната цел е во насока на подобрување на пристапот на оние што имаат потреба до
средства и производи за менструална хигиена и генерално до подобрување на севкупната
хигиена во основните училишта и за момчињата и за девојките. Стремежот е фокусиран и
врз безбедноста и општата инфраструктура состојба во училиштата со цел подобрување на
воспитно-образовниот процес којшто е сложен по себе и меѓузависен од бројни фактори со
цел непречено и успешно одвивање на наставата и реализација на наставните планови и
програми.

Со овој обид се актуелизира и специфичната цел којашто е поврзана со креирањето на
политики на локално ниво во дослух со Законот за еднакви можности и со Стратегијата за
родова рамноправност. На овој начин се цели да се влијае и дејствува на локално ниво
иницирајќи промени на политиките на општината и пронаоѓање на механизми за
имплементација на меструалнта хигиена во годишните програми на локално рамниште. За
да се оствари ова неопходно беше реализирањето на истражувањето во двете општинси
училишта во општина Шуто Оризари, да се истражи актуелната состојба низ призмата на
ставовите на учениците, професорите и родителите. Оттаму, НСРР има тенденција да
влијае непосредно на локалните буџетски политики коишто се од суштинско значење во
процесите на давање на напори за воспоставување на родова рамноправност со една
мисла, јакнење на потенцијалите што можат да ги дадат и да се родат како други личности
оние кои што се маргинализирани преку пронаоѓањето на во себе затскриените квалитети
што ги поседуваат.

 Освен формалното влијание, тенденцијата е да се започне посериозна дебата и
неформално едукација за подобар пристап на жените и девојките кон нивните законски
права, кон менструалната хигиена, предизвиците од сиромаштијата, односно
менструалната сиромаштија.  Живееме во време на сериозна економска рецесија основните
производи стануваат луксуз, дури и информирањето за тоа е на некој начин кусок.
Отвореното говорење и поттикнувањето на оваа тема е да се менуваат ставовите и
востановената митологија поврзани со стереотипите за валканиот карактер на
менструацијата коишто постојат и се присутни.

Исходувајќи од слоевитоста на дејноста и големото поле за истражување, НСРР го иницира
проектот кој е во корелација со реалните потреби на учениците и ученичките во врска со
сите горенаведени аспекти. Го имаме и предвид фактот дека негативните ефекти се многу
поголеми во земјите кои се посиромашни, и јазот помеѓу социјалните разлики е поголем.
Проектот со наслов: „Училиште за сите-образовни политики од родова перспектива во
Општина Шуто Оризари“ е поттикнат како резултат на долгогодишната активност на НСРР
во општина Шуто Оризари и како резултат на мапирањето на проблемите со кои се
соочуваат учениците со цел јакнење на самосвеста, достоинството и условите за
реализација на воспитно-образовниот процес. Имено исходува од максимата за
обезбедување на квалитетно родово сензитивно реализирање на воспитно-образовниот
процес во општинските основни училишта во општина Шуто Оризари.

Целта подразбира и популаризирање на идејата за родов концепт, родови права и родова
рамноправност со цел надминување на јазот на информираност што постои во РСМ. Во таа
смисла отворено зборување за менструална хигиена, слободен пристап до хигиенски
производи и постоење на простор што е санитерен и каде што можат слободно да се
користат производите за менструална хигиена. Отвореното зборување значи промена,
промена на политиките во системот на локалната самоуправа и внесување на овие
концепти и практики го годишните програми и буџети. Образованието претставува
сериозен развоен процес што започнува од раното детство и е пресудно за нормален,
континуиран и квалитетен развој на мозокот, когнитивните способности и формирањето на
учениците како независни, самостојни, морално одговорни, лојални и квалитетни личности
пред сѐ.
Формалното и неформалното образование се основна алатка за здравјето на националната
економија, социјалната сфера и благосотојбата на граѓаните. Во нашата држава сите деца,
законски, имаат пристап до бесплатно основно и средно образование според закон, коишто
се задолжителни и бесплатни за сите. Основното и средното образование се основа за
формирањето на личноста, a голем број на истражувања укажуваат дека РСМ е најниско
рангирана во регионот(Достапнона:www.unicef.org/northmacedonia/mk/2022) според
меѓународните тестирања во светот, каква што е Програмата за меѓународно оценување на
учениците (ПИСА).

Одреден број деца сѐ уште не се инволвирани во образовниот процес и ги пропуштаат
развојните можности за учење поради демографски фактори, етничка припадност, пол и
економска стабилност на нивните семејства. И покрај големите заложби за инклузија голем
број на ученици со попречености, и со интелектуална и со физичка не одат на училиште
поради културолошката стигма доминантна во одредени делови на државата.

Инфраструктурните проблеми и пропусти, какви што се немање основни средства за
спроведување на наставата и основни објекти се дел од причините со кои се соочуваат
учениците од најрана возраст и се причина поради која родителите одбиваат да ги
пуштат своите деца на училиште. Се разбира, ваквата одлука не е законска.
Безбедноста е клучен фактор кога станува збор за одвивање на воспитно-
образовниот процес и реализација на наставните програми. И таа е еден од
индикаторите за неквалитетно образование и образование каде што постојат голем
број слабости.

Кога ќе се спои мозаикот со горенаведените индикатори се добива слика за релативно
квалитетна образовна средина. Секундарните информации укажуваат дека разликите
варираат од општина до општина, на тој начин отсликувајќи ги огромните  социјални
и економски поларитети. Со голем праг на ниска економска стабилност се
карактеризираат и жителите на општина Шуто Оризари во којашто постојат голем
број на инфраструктурни, економски, социолошки, културолошки и полови аномалии.
Вклученоста на учениците е помала во однос на другите општини иако во последниве
години се забележува одреден пораст и значителни промени на подобро. Можеби се
мали, но се значителни. Во оваа општина има многу предизвици коишто треба да се
решаваат, а нашите претпоставки базирани врз теренско, канцелариско, искуствено
истражување не упатија кон повторно пре-истражување на инфраструктурата на
образовните објекти, хигиената, со посебен акцент на менструалната хигиена за
ученичките во основните училишта во општината. Ова е од една страна многу мал, но
многу значаен суштински аспект поради фактот што отворено почнува да се зборува
за тема којашто претставува табу во нашата средина, а особено во мултикултурна
средина како општината Шуто Оризари.

Поради сите овие горенаведени факти НСРР го презеде предизвикот за главен
предмет на анализа во рамки на проектот „ Училиште за сите-образовни политики од
родова перспектива во општина Шуто Оризари“ да бидат основните услови за хигиена
во основните училишта и начинот на којшто се канализира свеста за потребата од
имплементација на средства за менструална хигиена со цел обезбедување на услови
на сите.

Како суштински дел од анализата, вклучено е следењето на родово одговорното
буџетирање во општината во делот образование (јавни дејности), во таа насока
планирањето и изготвувањето на буџетот. Тоа не воведува во анализа на проценка на
фактот до колкава мера е вклучено родовото одговорно буџетирање во процесите на
креирање на општинскиот буџет. Со таа мисла проектот има цел да влијае во
процесите на креирање на програмата и буџетот со цел да се обезбедат
достоинствени хигиенски средства и правични услови за следење на настава на сите
деца.

Таксативно ги наведуваме целите:

1.Сигурен пристап до вода и санитација (реновирани 5 тоалети од кои 3 да бидат за
користење на средства за менструална хигиена);
2.Безбеден пристап до училиштата и безбедност во самите училишта (училиштата да
обезбедат механизам на безбедност со средства од општината);
3.Бесплатен пристап до сапун, тоалетна хартија и менструални влошки за учениците во сите
основни училишта во општината;
4.Обезбедување на пристапни рампи до целата инфраструктура во училиштата со цел
јакнење на свеста за инклузија и олеснување на пристапот за ученици со попречености (3
пристапни рампи).

На овој начин се даваат практични насоки за развој на понатамошни стратегии и
активности за промовирање на РОБ во општина Шуто Оризари со посебен акцент на
образованието од родова перспектива. Мотото е дека ниту еден ученик не смее да биде
запоставен во однос на образованието.
Во понатамошните стратегии треба да се потенцира дека родово одговорното буџетирање
не треба да се спроведува само проформа, туку буџетите треба наменски да се конципираат
и реализираат и да се осигураат приоритетите на општините со цел економско, социјално и
политичко јакнење на жените. Општинското планирање на иднината на општината треба во
себе да ги имплементира родовите перспективи во главните текови на општинското
планирање, буџетирање и мониторинг.
Затоа што родовото одговорно буџетирање е човеково право а во исто време претставува и
општествено одговорно буџетирање. Придонесува за јакнење на самодовербата кај жените,
уривање на стереотипите сѐ уште присутни во нашата културна средина, особено во
општини каква што е Шуто Оризари.

Јазот помеѓу момчињата и девојките, кои ќе се изградуваат како мажи и жени, натегнатоста
и злоупотребата се поткрепени од стереотипите кои се присутни не само на терен туку и на
едно повисоко ниво во медиумите. Неопходна е нововековна стратегија за нивно уривање и
соочување со вистинските можности на младите, било момчиња било да станува збор за
девојки. Но, да се осврнеме кон нашите цели и да заклучиме дека родовото одговорно
буџетирање не значи математичка поделба преку која ќе се поттикне рамноправност, ами
станува збор за мапирање, планирање, согледување на специфичните потреби , во овој
случај хигиената, здравјето и менструалната хигиена. Предизвикот да се поттикне свесноста
за потребата од уривање табуа и да се зајакне човечкиот развој е процес кој трае, но се
осветлува од повеќестрани пристапи особено во општини каде што жените и девојките се
ранлива категорија на луѓе. Преку осветлување на проблемите со цел нивно санирање и
надминување девојките, односно жените имаат за цел да станат рамноправни чинители на
животот на локално, национално и глобално рамниште.
Ситуирана на северната страна на Скопје, живописна, сликовита и шаренолика се наоѓа
единствената ромска населба во светот именувана Шуто Оризари. Историјата на
формирањето на општината започнува во годините по катастрофалниот земјотрес во
Скопје, поточно кон крајот на 1963 и почетокот на 1964 година. Станува збор за
мултикултурна населба со иманентна култура, традиција и свои особености.

Позната по големиот пазар, свадбите на улица, гостопримливоста на луѓето и убавата
местоположба, оваа општина плени со еден ориентален раскош кој зад кулисите на таквата
појавност крие голем број на општествени, економски и социјални поларитети. Зародишот
на населбата, кулминира со формирање на општина во 1996 година со обединување на
околните села Горно и Долно Оризари. На тој начин е формирана уникатната самостојна
административна единица со свои независни административни и културни институции.
Општината е дел од Град Скопје и е единствена во светот со доминантно ромско население
каде што Ромите и другите националности имаат свој градоначалник и совет на општината.
Во општината има две основни училишта, едното од нив ООУ „Браќа Рамиз и Хамид“ во кое
наставата се одвива на македонски јазик со вкупен број на ученици 1919 од доминантно
ромска етничка припадност распределени во 49 одделенија. Другото основно училиште е
ООУ„26 Јули“ во кое наставата се изведува на македонски и албански јазик. Во училиштето
се запишани 1983 ученици од кои 530 посетуваат настава на македонски јазик и 1453 на
албански наставен јазик распределени во 77 паралелки. Карактеристично е што училиштето
го опкружува населени од ромска и албанска националност со низок стандард и голема
невработеност.

Исто така , голем број од населението во овој дел се корисници на социјални помош . Клучно
за истражувањето на НСРР е описот на состојбата на основните училишта бидејќи таа е
слика за хигиенските услови и нивото на свесност за постоењето на простор и средства за
менструална хигиена. Ова е од особена важност затоа што е индикатор за ниското ниво на
свесност, табуата и фактот што учениците подоцна тргнуваат во училиште и веќе во основно
образование имаме ученици на возраст од 15 до 20 години.

На официјалната веб страница на општината, нагласено е дека образованието е
исклучително важно, како и дека има многу важна и општествена социјална функција.
Нагласен е фактот дека „Општина Шуто Оризари работи за подобрување на образовната
структура кај ромската заедница, особено кај девојчињата и жената Ромка“. Ова е индикатор
за стремежот на општината да постигне повеќе цели во однос на менструалното здравје,
хигиената и поголема свест и свесност кај наставниот кадар и родителите за важноста од
сите аспекти коишто го опфаќаат образованието.

Исто така практикуваат и зголемена комуникација и соработка со невладиниот сектор
согласно програмските активности на општината за унапредување на родовата еднаквост.
Општината детектира проблеми и предизвици со цел поттикнување на промени и поддршка
на сите ранливи категории.

МЕТОДОЛОГИЈА НА ИСТРАЖУВАЊЕТО
Истражувањето се спроведе во четири фази од кои првата беше теориско емпириско
согледување на проблемот со бројни дисусии и разговори во однос на онтологијата на
проблемот. Втората фаза се состоеше од дедуктивно согледување на проблемот насочувајќи
го истражувањето кон индуктивен пристап, доаѓање до актуелни знаења преку согледување
на ставот на три категории на граѓани, во овој случај ученици, родители и наставници. За
добивање на личниот став и личните искуства на испитаниците се изработија три
прашалника наменети за 200 испитаници. Сто прашалници за учениците, седумдесет за
родителите и триесет за наставниците. На тој начин се постави основата за создавање мини
студија на случај.

Третата фаза се одвиваше во периодот од 05.09.2022 до 20.09.2022 година и претставуваше
дистрибуција, односно, споделување на прашалникот тет-а-тет од страна на обучен анкетар
во основните училишта во Шуто Оризари. Финалната фаза се состоеше од обработка на
податоците, нивна анализа, доаѓање до заклучок и предлози за отворање на нови
предизвици.

ДИЗАЈН НА ПРАШАЛНИКОТ

Прашалниите како што наведовме претходно беа наменети за учениците, родителите и
наставниците, дизајнирани со цел да ги измерат личните искуства на целните групи во однос
на хигиената во училиштата, нивото на хигиена и грижа за обезбедување хигиенски средства
како и грижата, односно, обезбедување средства за менструална хигиена од страна на
училиштето. Прашалниците се структурираа со цел обезбедување на:

1.Демографски податоци
2.Податоци за хигиената во училиштата
3.Податоци за родовата перспектива

Се користеа да/не прашања, прашања со заокружување на една од дадените категории,
описни прашања и логички прашања со цел да се дојде до информација за одредени родови
стереотипи и дали воопшто се присутни или не.

Откако беа конструирани прашањата од истражувачкиот тим, беа ревидирани од
координаторите и прифатени со цел нивна дистрибуција. Прашалниците беа анонимни и
наменети за малолетни и полнолетни лица. Пред да преминат на одговарање на
прашалниците, испитаниците беа информирани за политиката на приватност и доверливост
на податоците согласно етичките принципи и стандарди.

Дескриптивната статистика ќе ја дадеме во продолжение за актуелната состојба врз основа
на добиените одговори од испитаниците. Имајќи предвид дека станува збор за мал примерок
на испитаници, генерализацијата за целата општина треба да биде исклучена, но наодите се
толкуваат како индикативни за примерокот од ООУ„Браќа Рамиз и Хамид“.

ОПИС НА ПРИМЕРОКОТ-ПРАШАЛНИК ЗА УЧЕНИЦИТЕ

Прашалникот го пополниле вкупно 98 испитаници од учениците од вкупно 100
дистрибуирани во училиштето. Од испитаниците јасно е видливо дека 3.1% се под 13 години,
39.8% се на 13 години, 40% се на 14 години а, на 15 годишна возраст се 15.3% а на 16 години
1% од испитаниците.

Поголемиот број од учениците се адолесценти а, 56.3% се на возраст на која што би требало
да бидат ученици во средните училишта. Во овој период од својот развој учениците
влегуваат во нов процес на редефинирање, во кој се менуваат многу работи и се случуваат
соочувања на повеќе нивоа. Адолесцентите нужно треба да се соочат со прашања поврзани
со својот идентитет, сексуалноста, родовиот идентитет, редефинирање на односите со
родителите и донесување одлуки за понатамошно образование.

Според одговорите, доаѓаме до констатација дека голем број на ученици имаат одреден вид
прекин во континуитетот на наставата, но причините за тоа може да бидат од повеќе
аспекти, социјални, верски, економски и слично, за што немаше прашање во прашалникот.
Сепак просечната возраст на примерокот е 14 години, веродостојна возраст за давање
информации за прашањата дадени во прашалникот.

Обработка на податоци

Според информациите застапени во следните графици јасно е дека испитаниците се ученици
(97) во едно од двете основни училишта во општина Шуто Оризари, и станува збор за ООУ
„Браќа Рамиз и Хамид“. Наставата се одвива на македонски јазик , 89.8 % се Роми , а
останатите се изјасниле како Македонци, Албанци, Босанци и др., 85.6% се со исламска
вероисповед, 11.3% одговориле друго, а останатите православни.

Во однос на прашањата за хигиената во училиштата, 44.9% од испитаниците одговориле
дека хигиеничарките редовно се грижат за хигиената, 34.7% делумно, а 20.4% заокружиле
дека хигиеничарките не се грижат за хигиената. Сумарно делумно се задоволни од службите
во училиштето.

Од учениците 40.2 % се делумно задоволни од хигиената, 32% се задоволни, а останатите
27.8% не се. Сумарно и од овој график учениците се делумно задоволни, односно не се
задоволни од хигиената во училиштето.

  На прашањето колку често се чистат училниците врз основа на графикот мислењата се
поделени во однос на ставовите на учениците. Нивното лично мислење процентуално
укажува дека хигиената според нив не е на задоволително ниво. Ваквите одговори во однос на
генералната хигиена упатува дека добиените одговори ги рефлектираат реалните проблеми
коишто не се на високо ниво, а испитаниците живеат во делумно-урбана средина.       
 Учениците делумно се задоволни од хигиената којашто би можело да се издигне на повисоко
ниво и да се преземат активности и од страна на училиштето како независен правен субјект и
од страна на општината којашто е надлежна за инфраструктурното одржување и квалитет на
настава.

12



Прашањата за условите на одвивање на наставата даваат јасна слика дека тоалетите се
поделени на машки и женски 93.8 проценити позитивно одговориле, останатите негативно.
Во врска со хигиената  58.2 % се изјасниле дека има редовно вода во тоалетите, 26.5% дека
нема и 15.3 % делумно. Тоа е индикатор дека има повремени рестрикции во однос на
водоснабдувањето во училиштето. Топла вода во тоалетите нема, 90.8% се изјасниле дека
нема, 7.1% дека има и останатите 2.1% заокружиле делумно. Во однос на корпите за отпадоци
поголемиот број ученици над 80 % се изјасниле дека има корпи, но ситуацијата со сапунот е
алармантна. Над 80% од испитаниците се изјасниле дека нема, што е индикативно за немање
соодветни услови за одржување на хигиена во пост-корона период.

       Клучното прашање за мапирање на практиките на менструална хигиена во училиштето
укажува дека 91.5 % од учениците се изјасниле дека нема а останатите 8.5% одговориле со да.
Имајќи предвид дека малиот процент кои што се изјасниле позитивно, возможно е и да не
знаат за што станува збор. Во однос на прашањето дали има бесплатна тоалетна хартија 95.8%
се изјасниле негативно, а останатите дале потврден одговор. Во ваков контекст, одржување на
стабилна хигиена е многу малку изводливо, а индицира дека треба да се одвојат многу
финансиски средства од буџетите на семејствата чиишто деца одат во училиште. Тоалетната
хартија во време на постковидната рецесија е еден вид луксуз, а квалитетните производи за
менструална хигиена се прескапи. Менструалната хигиена треба да влезе во програмата на
општината за основно образование и да се обезбедат средства од буџетот за обезбедување
тоалетна хартија и апарати за бесплатни хигиенски влошки и сапун.

    Посебен простор за јадење во училиштето нема, ниту пак им се дава ужинка. Учениците
сами носат храна од дома или купуваат доколку имаат финансиска можност од локалните
пекарници.

 Во врска со одговорот на прашањето дали родителите обезбедуваат финансиски средства
за хигиенски средства, 41.7 % одговориле со да, што значи дека буџетот на родителите е
сериозно оптоварен, 29.2% одговориле со не, и 29.2 % не знаат. Процентуално,
квантитетот на негативно одговорени индицира негативен квалитет на хигиената, што не
значи дека нема индивудуална грижа од страна на учениците за своето сопствено здравје
и хигиена.

Ваквите одговори во однос на основните производи на хигиена и менструална хигиена
укажува дека мнозинството ученици во училиштето ги немаат соодветните услови за
коишто е хеопходно системско решение. Немањето вода во тоалетите сумарно го
индицира прашањето за здравјето од заеднички интерес за сите. 

Во однос на инфраструктурата на училиштето, располага со фискултурна сала каде што има
женски и машки соблекувални, но нема туш кабини.

Немањето вода во тоалетите сумарно го индицира прашањето за здравјето од
заеднички интерес за сите. Прекинот на наставата кој што се случувал често според 61.9
% од испитаниците, најчесто е поради немање вода, струја, корона вирус, што повторно
зборува за немањето на основни инфраструктурни услови за хигиена и одржување на
квалитетен наставно-образовен процес.

    Во однос на безбедноста, 67.3% проценти одговориле потврдно, а  17.3 % изјавиле не, 15.3
% делумно. На прашањето дали се чувствуваат безбедно кога одат на училиште повеќе од
70 проценти се чувствуваат безбедно а останатите не, или делумно. Безбедноста не е
доведена во прашање во овој случај. Исто така 82.7% кажуваат дека има улично
осветлување на местото на живеење, 17.3% дека нема. На прашањето за пристапни рампи
до училиштето 64.9% одговориле не, а 35.1% со да, што го доведува под знак прашање
инклузивното право на учениците или, пак нејасноста во однос на прашањето.

На прашањата од родова перспектива и човекови права 74.5% ги познаваат
правата на децата, 16.3% делумно, а 9.2% не ги познаваат.

Со термините род и пол 63.9% кажале да, а 36.1% не.

      На логичкото прашање во однос на тоа кои податоци се вистинити 31.1% сметаат дека
девојките се подобри во учење јазици, а момчињата во математика. 24.3% сметаат дека
розовата боја е женска боја, а сината машка. 20.3% сметаат дека момчињата треба да се
занимаваат со спорт и да се воздржуваат од покреативни активности. 12.2 % сметаатдевојките
не се помалку заинтересирани во информатички науки во однос на момчињата. Кога ќе се
повредат, девојките повеќе се плашат од момчињата сметаат само 9.5 проценти од
испитаниците а останатите 2.6 % сметаат дека момчињата треба да употребуваат насилство
за да ја докажат својата машкост.

             Според 82.3% од учениците, наставниците имаат ист третман кон девојчињата и момчињата,
а 17.7% немаат. Од испитаниците повеќе од половина 53.1% сметаат дека нивното училиште
подеднакво ги застапува правата на момчињата и девојчињата. Учениците не биле навредувани
по родов основ, 86.6% , а 13.4% биле.




    Најчесто, учениците во наставата за родовата еднаквост и човекови права разговараат
на изборните предмети Граѓанско образование и Етика. Други предмети коишто се
наведени се Ромски јазик, Македонски јазик и Англиски јазик.

ОПИС НА ПРИМЕРОКОТ-ПРАШАЛНИК ЗА РОДИТЕЛИТЕ

      На прашалникот наменет за родителите на учениците во основните училишта од Шуто Оризари
одговориле 69 од предвидениот примерок од 70 испитаници. Од нив,63.8% се жени, а 36.2% мажи,
на просечна возраст од 35 до 54 години 47.8%, 23.9% се над 55 години, а, 28.4% се помеѓу 18 и 34
години. Во врска со етничката припадност 87% се изјасниле како Роми.

Во однос на образованието со основно образование се 37.7 %, со средно 44.9%, 8.7%
заокружиле друго, а останатите се со високо. Прагот на високо образование е многу низок, а
оние со средно и основно се доминантни. Во врска со граѓанскиот статус испитаниците во
најголем број се во брак-62.3 %, 10% разведени, останатиот процент е во другите категории
што се наведени. Доминантно, испитаниците се припадници на исламска вероисповед, 79.7
%.

Според одговорите на родителите поголемиот број од нивните одговори сведочи дека
станува збор за многудетни семејства чиишто деца одат во основно училиште. Дури
18.2% се изјасниле дека над 3 деца посетуваат основно училиште. Месечните примања на
семејствата се во граница на минималниот просек за што сведочат одговорите наведени
во подолу претставениот График.




Голем број од испитаниците сметаат дека културните вредности не се причина
децата да не одат во училиште.

За хигиената во училиштето и за условите во кои се одвива наставата во прашалникот беа
одвоени 13 прашања на коишто родителите даваат јасна слика за нивните ставови во
однос на тоа и искажуваат одговорност. Имено, 76.8% го посетиле училиштето во коешто
учат нивните деца. 71.9% имале пристап до тоалетите и можат објективно да дадат оценка
за тоа какви се условите и хигиената. Доминантно мнение е дека делумно се задоволни од
хигиената 55.9%, 38.2 % се задоволни а останатите не се. Во однос на персоналот задолжен
за хигиената во училиштето 62.3% сметаат дека редовно се чистат училниците, а
останатиот процент мислењата се поделени. Сепак, воедначен е ставот дека
хигиеничарките редовно се грижат за хигиената 61.2 % одговориле со да, 20.9% дале
негативен одговор, а 17.9 % одговориле делумно. Тоалетите се поделени на машки и
женски, вода има редовно со исклучок на топла вода за што добивме потврден одговор и
од страна на испитаниците ученици. 

За корпите за отпадоци 63.2 % одговориле потврдно, 20.6% негативно и 16.2% делумно.
Обезбедувањето на хигиенски средства во училиштето е на товар на родителите во
одредена мера. На тоа прашање 51.5% одговориле потврдно останатите 48.5% се изјасниле
негативно. Слично одговориле и за тоалетната хартија 52.2% не, 47.8% одговориле да.  Во
однос на прашањата за ужинката немаме добиено веродостојни податоци имајќи предвид
дека училиштето не обезбедува таков вид услуга, а во однос на одговорноста на родителите
за навиките на децата 42.6% им подготвуваат храна од дома а останатите 57.4% не.

Прашањата од родова перспектива и човекови права ни ги даваат следниве
информации, 58% се запознаени со човековите права воопшто, 29% не, а останатите 13
% делумно. За термините род и пол 76.5% се информирани, а останатите 23.5 % не.
Најголем број од испитаниците 44.8% сметаат дека жените кои имаат деца се помалку
посветени на својата професија, 22.4% се на мнение дека мажите не треба да помагаат
во домаќинството, 20.9% сметаат дека во бракот жените треба да се посветат на грижа
на децата и постарите лица. Другите 11.9% сметаат дека мажите се по природа лидери.
Тука имаме еден општ став дека жените се столб на одржување на семејството и
децата. 57.4% сметаат дека училиштето во кое учат неговите деца подеднакво ги
застапува правата на момчињата и девојчињата, 29.4% одговориле не, а 13.2%
одговориле делумно. На прашањата дали биле навредувани според родова припадност
во функција на родител во училиштето 71% одговориле негативно , а останатите со да и
делумно.

  Прекин на наставата во училиштето имало поради снемување вода, струја, греење и ковид
пандемијата. За организација на едно семејство 69.1 % сметаат дека најдобро за едно
семејство е двајцата родители да заработуваат и да се грижат за семејството, 30.9 % сметаат
дека еден родител треба да заработува а другиот да се грижи за семејството.

  Мислењето на 73.1% од родителите е дека нашата земја/општество подеднакво ги третира
мажите и жените, 20.9 % сметаат дека мажите ги преферира пред жените, а само 6% дека
жените ги преферира пред мажите.

  Во поглед на постоењето на женски и машки професии 68.7% сметаат дека не постојат, 19.4%
се со позитивен став, а 11.9% не знаат. На прашањата кои се женски, а кои машки професии
испитаниците немаат наведено одговори.
 Поголемиот дел 73.9% сметаат дека жените треба да имаат еднакви можности за работа со
мажите а останатите 26.1 % не се на тоа мнение.

ОПИС НА ПРИМЕРОКОТ-ПРАШАЛНИК ЗА НАСТАВНИЦИТЕ

На прашалникот наменет за наставниците во основните училишта од Шуто Оризари
одговориле 26 од предвидениот примерок од 30 испитаници. Од нив,96.2% се жени, а 3.8%
мажи, на просечна возраст од 35 до 54 години 69.2%, 26.9% се над 55 години, а, останатите се
помеѓу 24 и 34 години. Во врска со етничката припадност 92.6% се изјасниле како Македонци
со високо образование и долгогодишен стаж во основните училишта. Доминантна религиска
припадност наставниците е православна.

Хигиената во училиштата според наставниците е на незадоволително ниво. 59.3% се
делумно задоволни, 14.8% не се задоволни, а само 25.9% се целосно задоволни. Иако
имаат одвоени тоалети од учениците, наставниците се и минимално задоволни од
хигиената во тоалетите. 44.4 % не се задоволни,33.3% делумно, а само 22.2 проценти се
задоволни од хигиената.

Во однос на училишната хигиена ги претставуваме одговорите од страна на наставниците.
Поголемиот број, 59.3% сметаат дека не се чистат редовно, а 40.7% редовно. За
хигиеничарките 59.3 % сметаат дека делумно се чистат, 18.5% дека не се чистат, а 22.2% дека
се грижат за чистотата. Училниците се чисти сметаат 70.4%, а 29.6% го мислат спротивното.

Тоалетите се поделени на машки и на женски, редовно има вода сметаат 77.8%, 14.8% се
изјасниле дека нема, а 7.4% делумно. Топла вода нема, сметаат 88.9%, 7.4% сметаат дека
има а другите заокружиле делумно.
 Наставниците се едногласни во однос на прашањето за производите за менструална
хигиена во училиштата и одговорот е 100% не. 

Наставниците сметаат дека има соодветни корпи за отпадоци, но во однос на
хигиенските средства во училиштето (сапун и средства за дезинфекција) 74.1 % се
изјасниле дека сами обезбедуваат средства, а 25.9 % дека не се грижат за тоа.
Наставниците сами си обезбедуваат тоалетна хартија, а само 22.2 % се изјасниле дека се
задоволни од приватноста. Посебна просторија за оброк немаат. Во однос на
прашањето дали почувствувале непријатна миризба во училиштето 96.3% се изјасниле
дека почувствувале а останатите 3.7% не. Во однос на хигиената во училиштето
одговорите на наставниците не насочуваат кон заклучок дека нивото е елементарно и
треба допрва да се работи на зајакнување на капацитетите и грижа за севкупната
хигиена.

Прашањата за родова еднаквост и човекови права ја даваат следнава слика за
основните училишта. 59.3% сметаат дека се почитуваат, делумно 37% останатите се
изјасниле со не. Родовата еднаквост им е позната на 85.2% коишто напишале дека е
различна од пол:

1.Се раѓаш/Бираш
2.Пол-машки, женски-Родова еднаквост меѓу половите
3.Пол-машки и женски/Род-кој како се доживува
4.Род се општествени атрибути соодветни за мажи и жени, а пол се биолошки и
физиолошки разлики во хормоните
5.Пол-женски, род-во зависност од животните ситуации (психолошки и социолошки)
6.Род, општествено, културни одредени разлики меѓу мажите и жените

Поголемиот број, 92% сметаат дека родовата еднаквост е важна.

Повеќе сметаат дека во училиштето во кое работат подеднакво се застапени правата на
момчињата и девојчињата. Според наставниците, поголем процент од учениците коишто
отсуствуваат од наставата се момчиња, а помал број девојки. Најчести причини поради кои
отстуствуваат учениците, наставниците ги наведуваат финансиските тешкотии (нужност од
помош на родителите) и перцепцијата на родителите за важноста на образованието. Во
училиштете имало прекин на наставата и тоа поради немање вода и вонредни ситуации.

Наставниците, 88.5 % не биле навредувани според родова припадност, 11.5 %
одговориле со да. Според нив, најдобро за организација на едно семејство е двајцата
родители да заработуваат и да се грижат за семејството, што значи се залагаат за родова
еднаквост. Но на прашањето каков е односот во нашата земја повеќе од половина 53.8 %
сметаат дека нашето општество ги преферира мажите пред жените. Осумдесет проценти
не мислат дека постојат машки и женски професии и според нив женски професии се
сите, дел се изјасниле за кројачка, манекенка и трговија се женски а машки сите, тешка
физичка активност, физички работник и градежништво.

 Задолжително чистење на тоалетите после секој час, а не само на голем одмор и

меѓудвесмени
 Подобри нагледни средства
За да се подигне на повисоко ниво треба финансиски средства.
Целосно реформирање на образовниот систем како и  вработување технички  персонал

за одржување нa хигиената во училиштето.
Смарт табли во секоја училна
 Секој вработен да биде поодговорен
·Поголема свест за хигиената и поорганизирано работење.

Лично како професор, што би презеле за подобрување на општата состојба во образованието

во однос на инфраструктурата, хигиената и целосната добробит на учениците?

ЗАКЛУЧНИ СОГЛЕДБИ
Оваа анализа е спроведена врз основа на теориска анализа на постојната литература
поврзана со менструалната хигиена и хигиената воопшто во основните училишта на
територија на Република Северна Македонија, и врз основа на податоците од
истражувањето на терен во општина Шуто Оризари по претходно изработени три
прашалника од кои еден за ученици, еден за родители и еден прашалник на
наставниците вработени во основните училишта. 

Менструалното здравје, хигиената и инфраструктурните услови во училиштата
претставуваат предуслов за непречено, квалитетно и достоинствено одвивање на
наставата во основните училишта и исходувајќи од ваквиот став НСРР ја презеде
иницијативата да ги согледа состојбите на терен со цел подобрување на условите и
подобрување на општата добробит, во овој контекст квалитетно образование во кое
подеднакво се застапуваат правата на девојките и момчињата. 

Непосредно преку доставување на прашалниците се доби генерална слика за
хигиената, инфраструктурата и општите услови за одвивање на наставата.
Повикувајќи се на информациите добиени од прашалниците и преку нивно толкување
дојдовме до следниве заклучоци:

    1.Поголемиот дел од учениците во основното училиште „Браќа Рамиз и Хамид“ се
соочуваат со недостаток на основни услови за менструална хигиена.

  2.Хигиенските услови, за тоа сведочат висок процент на одговори не се на
задовително ниво, односно, учениците се соочуваат со прекин на вода, струја,
греење, а што се однесува до топла вода забележителен е фактот дека нема.

   3.За хигиенските производи, сапун, тоалетна хартија и средства за дезинфекција,
можеме да констатираме дека учениците, односно, нивните родители и
наставниците коишто работат таму сами се грижат за нивно обезбедување.

Врз основа на овие податоци доаѓаме до констатација дека потребни се голем број
финансиски средства за обезбедување на истите, што во голема мера претставува
оптоварување на буџетот на родителите и наставниците. Исто така, имајќи предвид
дека училиштето не презема одговорност за ужинка и тоа е дополнителен трошок
имајќи го предвид нашиот животен стандард. Ако ја имаме предвид официјалната
статистика за минимална и просечна плата, станува збор за големи давачки коишто
предизвикуваат дополнителни предизвици во насоки за креирање политики за
хигиената пред сѐ и менструалната хигиена во тој контекст. Мора да нагласиме дека во
услови на пост-ковид пандемија,менструална потреба наодите што ги добивме во
истражувањето ни сугерираат дека во јавноста треба поактивно да се иницира дебата
и повеќе да се зборува за хигиената и менструалната хигиена за учениците.
Маргинализираноста на правото за правичен пристап на вода, струја и средства за
хигиена како јавно прашања е видливо и видливо е дека не постои соодветна
инфраструктура којашто ќе ги задоволи сите засегнати страни. 

Добрите практики во однос на горенаведените проблеми доаѓаат од високоразвиените
европски земји какви што се Шведска, Финска, Велика Британија и др. каде што
образовните институции се задолжени законски да овозможуваат бесплатни хигиенски
производи за учениците. Ние сѐ уште сме далеку од ваквите практики и за таа цел треба да
се иницира дополнителен ангажман и да се активира јавниот дисурс проактивно и посилно
да влијае на ова прашање иницирајќи обуки, семинари и работилници со членовите на
локалната и националната власт.

ПРЕПОРАКИ

Со оглед на добиените податоци од теренското истражување и заклучоците од
анализата треба да се преземат следните активности:

1.Зајакнување и поттикнување на јавната дебата за хигиената и менструалната
хигиена

2.Намалување на цената на хигиенските средства или елиминирање на
плаќањето за нив

3.Достапни хигиенски и менструални производи во основните училишта

4.Соработка и координација со меѓународни донатори и искористување на
нивната поддршка за создавање на соодветни услови за креирање на одржлив
систем за кревање на хигиената на едно повисоко ниво

5.Подобрување на инфраструктурата во основните училишта

6.Градење родово сензитивна и инклузивна инфраструктура

7.Уривање на табуата

8.Врз основа на Националната стратегија за родова еднаквост (2021-2026) да
се направи акциски план за справување со предизвиците

